Татарстан Республикасы Авыл хуҗалыгы 

һәм азык-төлек министрлыгы турында  

НИГЕЗЛӘМӘ 
1. Гомуми нигезләмәләр 
1.1.  Татарстан Республикасы Авыл хуҗалыгы һәм азык-төлек министрлыгы  (алга таба – Министрлык) Татарстан Республикасы дәүләт хакимиятенең дәүләт сәясәтен гамәлгә ашыручы һәм агросәнәгать комплексына идарә итүне һәм азык-төлек белән тәэмин итүне гамәлгә ашыручы башкарма органы була. 
1.2. Министрлык  структурасына  территориаль органнар –  Татарстан Республикасының районнарда аның буйсынуындагы авыл хуҗалыгы һәм азык-төлек идарәләре керә.  Министрлык карамагында  агросәнәгать комплексының дәүләт унитар предприятиеләре, дәүләт учреждениеләре була.
1.3. Министрлык әлеге Нигезләмәгә кушымтада китерелгән эшчәнлек төрләре буенча барлык милек рәвешендәге предприятиеләр, учреждениеләр һәм оешмалар белән үз компетенциясе чикләрендә хезмәттәшлек итә.

1.4. Министрлык үз эшчәнлеген федераль башкарма хакимият органнары, Татарстан Республикасында аларның территориаль органнары, шулай  ук җирле үзидарә органнары белән үзара хезмәттәшлектә үз компетенциясе чикләрендә билгеләнгән  чикләрдә  һәм   күләмнәрдә гамәлгә ашыра.
1.5. Министрлык үз эшчәнлегендә Россия Федерациясе Конституциясенә,  Татарстан Республикасы Конституциясенә,  федераль законнарга, Татарстан Республикасы законнарына, Татарстан Республикасы Дәүләт Советы карарларына,  Россия Федерациясе, Татарстан Республикасы  Президенты указларына һәм күрсәтмәләренә,  Россия Федерациясе Хөкүмәте  һәм    Татарстан Республикасы Министрлар Кабинеты карарларына һәм күрсәтмәләренә, башка норматив хокукый актларга, шулай    ук әлеге Нигезләмәгә таяна.  

1.6. Министрлык –  юридик зат, аның үз балансы, исәп-хисап счеты,  банк учреждениеләрендә билгеләнгән тәртиптә ачылган башка счетлары,   исеме язылган   һәм  Татарстан Республикасы Дәүләт гербы төшерелгән мөһере,  үз эшчәнлеген гамәлгә ашыру өчен кирәкле башка мөһерләре, штамплары һәм билгеләнгән үрнәктәге бланклары бар.  
1.7. Министрлыкның урнашкан урыны (юридик адресы): 420014, Татарстан Республикасы, Казан шәһәре,  Кремль, 1  нче подъезд.
2. Министрлыкның бурычлары
  2.1. Министрлыкның төп бурычлары түбәндәгеләр була: 

       агросәнәгать комплексының нәтиҗәле эшләвен тәэмин итү;
  авыл хуҗалыгы продукциясенең, чималының һәм азык-төлекнең сыйфатын, конкуренциягә сәләтен һәм иминлеген тәэмин итү; 

 агросәнәгать комплексында дәүләт милкенә нәтиҗәле идарә итүне тәэмин итү. 

дәүләт серен  тәшкил  итүче  белешмәләрне яклауны  тәэмин  итү; 
мәгълүматлаштыру  объектларында  конфиденциаль  мәгълүматны  (шул  исәптән  шәхси  белешмәләрне)  техник  яклау  буенча  мәҗбүри таләпләрне  үтәүне тәэмин  итү; 

агросәнәгать комплексында  дәүләт милкенә  нәтиҗәле  идарә  итүне тәэмин  итү. 

3. Министрлыкның функцияләре
3.1. Министрлык түбәндәге   функцияләрне гамәлгә ашыру өчен җаваплы була:

азык-төлек сәнәгатенә идарә итү (03.01.08 <*>);
     авыл хуҗалыгын адарә итү (03.02 <*>),

шул исәптән:
     авыл хуҗалыгы продукциясн җитештерүгә идарә итү  (03.02.01 <*>);
 авыл хуҗалыгы билгеләнешендәге җирләрнең уңдырышлылыгын тәэмин итү  өлкәсен җайга салуны тәэмин итү, шул өлкәдәге норматив хокукый актларның үтәлешен тикшереп тору (03.02.02 <*>);
Татарстан Республикасы милкенә кертелгән дәүләт мелиоратив  системаларына һәм аерым урнашкан гидротехник корылмаларга идарә итү  (03.02.03 <*>);
үзйөрешле  машиналарның  һәм башка төп  техниканың  техник торышына дәүләт күзәтчелеген гамәлгә ашыру   (03.02.05*);
иҗтимагый берләшмәләр эшчәнлегенә дәүләт ярдәмен тәэмин итү  (01.16 <*>).
3.2. Министрлык үз компетенциясе чикләрендә түбәндәгеләр белән хезмәттәшлек итә:

Татарстан Республикасы Икътисад министрлыгы белән – түбәндәге функцияләрне  гамәлгә ашырганда:

социаль-икътисадый программалаштыру (01.01*);

сәнәгать белән идарә итү (03.01*) (әлеге Нигезләмәгә теркәлгән кушымтада китерелгән эшчәнлек төрләре буенча);
Татарстан Республикасын территориаль планлаштыру  схемасын һәм территориаль планлаштыру  схемасын гамәлгә ашыру  планын  эшләүне тәэмин итү  (01.05.1*);
  инвестиция эшчәнлеген дәүләт җайга салуы (01.10*);
инвестиция  эшчәнлеген  үстерүгә идарә итү   (01.11*);
бирелгән вәкаләтләр чикләрендә фәнни һәм фәнни-техник  эшчәнлеккә  идарә итү (Татарстан Республикасының  мәгариф  учреждениеләреннән һәм алар тарафыннан  төзелгән фәнни оешмалардан тыш)  (01.12.02*);

______________________

*  Татарстан Республикасы Министрлар Кабинетының  2006 елның   2 маендагы  220 номерлы  карары  белән расланган Татарстан Республикасы башкарма хакимият  органнары функцияләре кодификаторы  буенча  код билгеләнеше.    
энергияне һәм   ресурсларны  саклауга  идарә итү  (01.14*);
Татарстан Республикасы ведомсто дәүләт мәгълүмат ресурсларын булдыруга  идарә итү   (01.15.01.2*);
Татарстан Республикасы Финанс министрлыгы белән – түбәндәге функцияләрне гамәлгә ашырганда:

бюджет процессына идарә итү (Татарстан Республикасы бюджеты һәм дәүләт бюджеттан тыш фондлар) (01.02.1*);
 бюджетара  мөнәсәбәтләрне җайга салу  (01.02.3*);
Татарстан Республикасы Төзелеш, архитектура һәм торак-коммуналь хуҗалык министрлыгы белән – түбәндәге функцияләрне гамәлгә ашырганда:
төбәк  билгеләнешендәге капиталь төзелеш объектларын  урнаштыру  өчен     территорияләрне планлаштыру документларын әзерләүне тәэмин итү (01.05.2*);

шәһәр төзелешен проектлаштыруның төбәк нормативларын әзерләүне тәэмин итү (01.05.3);
Татарстан Республикасы Экология һәм табигать  ресурслары министрлыгы белән – балыкчылык, су объектларыннан һәм су биоресурсларыннан файдалану һәм аларны саклау өлкәсендә идарә итү функциясен  гамәлгә ашырганда   (01.06.05*);
Татарстан Республикасы Хезмәт, халыкны эш белән тәэмин итү һәм социаль яклау министрлыгы белән – түбәндәге   функцияләрне гамәлгә ашырганда:
хезмәт   өчен түләүне, турыдан-туры хезмәткә бәйле   мөнәсәбәтләрне  җайга  салу (01.13.01*);
хезмәтне саклауга  идарә  итү  (01.13.02*);
Татарстан Республикасы Гражданнар оборонасы эшләре һәм гадәттән тыш хәлләр министрлыгы белән – түбәндәге   функцияләрне гамәлгә ашырганда:
гражданнар оборонасы өлкәсендә  чаралар  оештыруга   һәм уздыруга  идарә  итү (02.01.01*); 
муниципальара һәм төбәкара характердагы  гадәттән тыш     хәлләрне кисәтү һәм бетерү  өлкәсенә  идарә  итү (02.01.02*);
Татарстан Республикасының янгын куркынычсызлыгын тәэмин итүгә     идарә итү (02.01.03*);
Татарстан Республикасы буенча Эчке эшләр министрлыгы белән – билгеләнгән тәртиптә юл хәрәкәте иминлеген тәэмин итү өлкәсендә идарә итү вазыйфасын гамәлгә ашырганда (03.03.03*); 
Татарстан Республикасы Мәгариф һәм фән министрлыгы белән – түбәндәге вазыйфаларны гамәлгә ашырганда:

билгеләнгән тәртиптә өстәмә һөнәри белем бирүгә идарә итү (федераль мәгариф оешмаларында ала торган белемнән тыш) (04.05.08*);
белем бирү  эшчәнлегенең  лицензиядә каралган  шартлары югары  уку йорты  тарафыннан  үтәлешен  тикшереп торуда  билгеләнгән тәртиптә катнашу     (04.05.11*);
Татарстан Республикасы Мәгълүматлаштыру һәм элемтә министрлыгы белән – Татарстан Республикасы дәүләт мәгълүмат системаларын үстерү белән идарә итү вазыйфасын гамәлгә ашырганда (дәүләт мәгълүмат ресурсларын формалаштыру белән идарә итүдән тыш) (01.15.02*);
Татарстан Республикасы Социаль-икътисадый мониторинг комитеты белән – социаль-икътисадый мониторинг нәтиҗәләре буенча Татарстан Республикасының дәүләт мәгълүмати ресурсларын формалаштыруга  идарә итү вазыйфасын гамәлгә ашырганда (01.15.01.1*).
3.3. Министрлык үз  компетенциясе чикләрендә һәм әлеге Нигезләмәнең  3.1 һәм  3.2 пунктлары нигезендә түбәндәге вәкаләтләрне башкара: 

агросәнәгать комплексы  өлкәсендә дәүләт сәясәтен гамәлгә ашыра; 

агросәнәгать комплексы  тармакларын социаль-икътисадый үстерүнең кыска сроклы, урта һәм озын сроклы фаразларын эшли; 

Татарстан Республикасы министрлыклары белән бергә  республика максатчан  программаларын, шул исәптән агросәнәгать комплексы тармакларын  реструктуризацияләү һәм үстерү,  авыл хуҗалыгы продукциясенең, чималының һәм азык-төлекнең сыйфатын тәэмин итү программаларын (гамәлгә ашыруда Татарстан Республикасы катнаша торган  яңа федераль максатчан программаларны һәм республика   максатчан программаларын  эшләү һәм гамәлгә ашыру тәртибе нигезендә яңа программалар эшләүгә бюджет чыгымнарын оптимизацияләү буенча Республика ведомствоара комиссиясе тарафыннан карар кабул ителгәннән соң), шулай ук аграр һәм җирләрне үзгәртү мәсьәләләре буенча башка норматив хокукый актлар   проектларын эшли, шулай ук  федераль максатчан программа кысаларында чираттагы финанс елына финанс чаралары күләмнәре нигезендә заявкалар төзи, аларны гамәлгә ашыруда катнаша;
туфракның  уңдырышлылыгын  арттыру, әйләнә-тирә мохитне саклау, игенчелекнең альтернатив экологик (агроланд-шафт) системаларын,  авыл хуҗалыгы   культураларының югары  уңыш  бирә торган, авыруларга һәм корткычларга  каршы  тора  торган  сортларын  игүнең,  орлыкчылык һәм сортлар  сынау системасының нәтиҗәлеген  арттыруның  яңа   интенсив, ресурсларны  саклый торган   технологияләрен гамәлгә кертү буенча, орлык  материалын алу  һәм сату буенча       чаралар  комплексын тәэмин итә;  

терлекчелек  тармакларын алып  баруның ресурсларны  саклый торган   системаларын, терлекләрне тукландыруның һәм  тотуның яңа технологияләрен гамәлгә кертү буенча,   сөт  һәм ит терлекчелеген, дуңгызчылыкны,   кошчылыкны,  сарык,  җәнлек үрчетүне,  умартачылыкны, балыкчылыкны,  ат  үрчетүне  үстерү буенча, ныклы  азык  базасын булдыру, терлекләрнең токымлы составын    яхшырту, үрчетү һәм саклап калу буенча,  нәсел материалын алу һәм сату     эшен оештыра;    
агросәнәгать җитештерүенең  барлык тармакларын комплекслы механикалаштыру буенча  чараларны гамәлгә ашыру юлы белән бердәм техник һәм  технологик  сәясәтне гамәлгә ашыра;  

агросәнәгать комплексын икътисадый реформалаштыру  процесслары белән идарә итә; 

авыл хуҗалыгы продукциясен, чималын җитештерүне арттыруга, сыйфатын яхшыртуга юнәлдерелгән чаралар эшли һәм гамәлгә ашыра; 

Татарстан Республикасы Министрлар Кабинеты кушуы буенча законнарда билгеләнән тәртиптә продукцияне импортлауны һәм экспортлауны оештыра;  
агросәнәгать комплексында эшкуарлыкны үстерүгә ярдәм итә; 
агросәнәгать комплексында  инвестицияләр җәлеп итү,  инновацион эшчәнлекне үстерү өчен уңай  шартлар  булдыруга  ярдәм  итә;  
агросәнәгать комплексында дәүләт ихтыяҗларын тәэмин итү өчен товарлар кайтартуга (эшләр башкаруга, хезмәтләр күрсәтүгә) дәүләт заказчысы  буларак эш итә һәм дәүләт заказын  билгеләнгән тәртиптә  урнаштыру,  агросәнәгать комплексы   мәсьәләләре буенча  фәнни-техник һәм тәҗрибә-конструкторлык  эшләрен  башкару өчен   кадрлар  белән тәэмин итү чараларын   гамәлгә ашыра;  
Министрлык эшчәнлеге өлкәсендә фәнни-гамәли конференцияләр, семинарлар, күргәзмәләр һәм башка чараларны  гамәлгә ашыра;   
хезмәт ресурсларын җәлеп итү һәм аларны агросәнәгать комплексында  мәшгульлеген тәэмин итү буенча чаралар әзерли  һәм башкара; 

авыл хуҗалыгы тармагында, агробизнес өлкәсендә эшләүче  җитәкчеләрне һәм белгечләрне, фермерларны, эшкуарларны,шулай  ук  агросәнәгать комплексы   өчен   гомуми һөнәрләр буенча  кадрлар әзерләү, яңадан  әзерләү һәм аларның   квалификациясен күтәрүне оештыра; 

агросәнәгать комплексы  җитештерүенең барлык тармакларын үстерүне яхшырту максатларында  маркетинг оештыра; 
агросәнәгать комплексында  бухгалтерлык исәбен, хисаплылыкны,  статистик  күзәтүне алып баруны оештыра һәм законнарда билгеләнгән  тәртиптә бухгалтерлык  хисабын  һәм башка хисапларны җыюны, эшкәртүне, анализлауны һәм тиешле  органнарга  тапшыруны  гамәлгә ашыра;   
агросәнәгать комплексына кагылышлы Татарстан Республикасы законнарының һәм башка норматив  хокукый   актларның  ведомство  учреждениеләрендә, оешмаларында, предприятиеләрендә   үтәлешен тикшереп тора;   
агросәнәгать комплексында  лизинг эшчәнлеген  үстерү һәм камилләштерү турында  тәкъдимнәр     әзерли һәм кертә, лизинг операцияләренең Татарстан Республикасы бюджет акчалары  исәбеннән финаслануын һәм   бу  акчаларның  Татарстан Республикасы  бюджетына  кайтарылуын тикшереп тора; 
агросәнәгать комплексына бирелгән бюджет  акчаларының масатчан кулланылышын тикшереп тора; 

агросәнәгать комплексына кагылышлы программаларның, планнарның һәм башка идарәчел карарларның үтәлешен тикшереп тора;  
дәүләт ихтыяҗларын тәэмин итү өчен товарлар сатып алу, эшләр башкару, хезмәтләр күрсәтү, төбәк  азык-төлек  ресурсларын  булдыру буенча    продукция    җитештерүчеләрнең  һәм  әзерләү  оешмаларының эшчәнлеген җайга   сала; 
агросәнәгать комплексында табигый бәла-казаларны һәм гадәттән тыш хәлләрне  кисәтү һәм аларның нәтиҗәләрен бетерү буенча тиешле   хезмәтләр  белән,  шул  исәптән ветеринария  хезмәтләре  белән   хезмәттәшлек итүне оештыра;  
агросәнәгать комплексын үстерү һәм аның эшчәнлеге буенча норматив-хокукый актлар әзерләүдә катнаша; 

Татарстан Республикасы дәүләт хакимияте органнарына идарә итүгә дәүләт заказы составында  Татарстан Республикасы Министрлар Кабинеты тарафыннан ел саен билгеләнә торган Министрлык эшчәнлеген бәяләү  индикаторларына ирешүне тәэмин итә;
агросәнәгать комплексын фәнни, мәгълүмати, консультатив тәэмин итүне,   аның күргәзмә-ярминкә эшчәнлеген, фәнни-техник казанышларын пропагандалауны оештыра;  
икътисадның  аграр секторын үстерү  буенча  үзебезнең ил һәм чит илләр  тәҗрибәсен өйрәнә һәм аны  Татарстан Республикасында  куллануга  ярдәм итә;
Министрлык эшчәнлегенең  төп юнәлешләре буенчав мәгълүмати системалар булдыру, аларның  сакланышын тәэмин итү чараларын  оештыра;  
төбәк азык-төлек фондына әзерләнә торган продукциягә сатып-алу  бәяләре һәм хезмәт күрсәтүләр турында нигезле тәкъдимнәр әзерли һәм аларны  Татарстан Республикасы Министрлар Кабинетына кертә; 
федераль башкарма хакимитнең  балыкчылык  һәм су  биоресурсларын  саклау  өлкәсендә дәүләт сәясәтен  эшләү һәм норматив хокукый  җайга  салу     функциясен гамәлгә ашыручы  органы белән килештереп, Татарстан Республикасы чикләрендә  Россия Федерациясенең эчке су акваторияләрен  дә үз эченә ала торган    торган    балыкчылык  сәнәгате кишәрлекләре исемлеген раслый;
 төче  су объектларында  су  биоресурсларыннан файдаланучылар арасында   сәнәгати  квоталарны  законнарда  билгеләнгән тәртиптә  бүлә;   
республиканың  агросәнәгать комплексы   оешмаларында һәм предприятиеләрендә,   шулай   ук  крестьян-фермер хуҗалыкларында     тракторларның, үзйөрешле юл-төзелеш машиналарының һәм башка машиналарның,  аларга тагылмаларның техник торышына һәм аларны эксплуатацияләү   кагыдәләренең үтәлешенә дәүләт күзәтчелегенең   бердәм   системасын   тәэмин итә;         

тракторларга, үзйөрешле юл-төзелеш машиналарына һәм башка машиналарга,  аларга тагылмаларга даими рәвештә дәүләт   техник тикшерүен уздыруны, аларны  теркәүне, шулай  ук  аларга   дәүләт  дәүләт теркәве  билгеләрен бирүне (Россия Федерациясе  Оборона  министрлыгына  карый торган   машиналардан тыш)  оештыра; 

 үзйөрешле  машиналарга  идарә итү һәм тракторчы-машинист таныклыклары  бирү хокукына дәүләт имтиханнары  кабул итүне  оештыра;  
федераль башкарма хакимият органнары, аларның территориаль органнары, Россия Федерациясе субъектларының башкарма хакимият органнары, җирле үзидарә органнары һәм оешмалар белән агросәнәгать комплексы  өлкәсендә хезмәттәшлек итүне   оештыра.   
4. Министрлыкның  хокуклары  һәм бурычлары 
4.1. Министрлык үз  компетенциясе чикләрендә түбәндәгеләргә хокуклы:  
республика башкарма хакимият органнарыннан, Татарстан Республикасы җирле үзидарә органнарыннан Министрлык компетенциясенә кертелгән  мәсьәләләр буенча  карарлар  кабул итү өчен   кирәкле мәгълүматны  һәм материалларны  билгеләнгән тәртиптә  соратып  алырга;  
үз компетенциясе чикләрендә Татарстан Республикасы законнары    һәм башка неорматив  хокукый  актлары   проектларын эшләргә һәм билгеләнгән   тәртиптә   аларны  Татарстан Республикасы Министрлар Кабинеты каравына кертергә;  

Татарстан Республикасы Министрлар Кабинеты  карары  белән  билгеләнеп вазыйфага  билгеләнеп куела һәм аннан  азат ителә торган  дәүләт учреждениеләре   җитәкчеләре кадрларын сайлап алырга;  
Татарстан Республикасы  Җир һәм мөлкәт мөнәсәбәтләре министрлыгына агросәнәгать комплексы  предприятиеләрен хосусыйлаштыру, үзгәртеп төзү турында, шулай ук дәүләт милкендәге акцияләрне сату, аларны ышанычлы идарәгә тапшыру, алар белән башкача эш итү турында тәкъдимнәр кертергә; 
дәүләт вәкилләренә кандидатуралар сайлап алырга һәм аларны Хуҗалык җәмгыятьләренең һәм ширкәтләренең идарә органнарында дәүләт вәкилләре белән эшләү буенча ведомствоара комиссиягә  законнарда билгеләнгән тәртиптә раслауга кертергә;
законнар белән бирелә торган мөлкәти һәм мөлкәти булмаган хокукларны гамәлгә ашырырга.

4.2. Контроль функцияләрен гамәлгә ашырганда Министрлык вәкаләтләре гамәлдәге законнар белән  регламентлаштырыла.  
5. Министрлык эшчәнлеген оештыру  
5.1.  Министрлыкка министр җитәкчелек итә, ул Татарстан Республикасы Конституциясендә  билгеләнгән тәртиптә һәм “Дәүләт хакимиятенең башкарма органнары турында” 2005 елның 6 апрелендәге  64-ТРЗ номерлы Татарстан Республикасы Законы нигезендә вазыйфага билгеләнеп куела һәм  вазыйфасыннан азат ителә. 
5.2. Министр үз компетенциясе чикләрендә: 

Министрлык эшчәнлегенә бер башлык нигезендә гомуми  җитәкчелек итә һәм Министрлык тарафыннан аның компетенциясендәге функцияләрнең һәм вәкаләтләрнең үтәлеше өчен шәхсән җаваплы була; 

дәүләт хакимиятенең башка органнары, җирле үзидарә органнары, барлык оешу-хокукый рәвешләрдәге дәүләт һәм дәүләткә карамаган оешмалар, учреждениеләр, предприятиеләр  белән Министрлык исеменнән эш итә;  
урынбасарлар  арасында  фазыйфаларны  бүлә, шулай  ук  территориаль органнар  турындагы  нигезләмәләрне һәм Министрлык аппараты,  аның  структур   бүлекчәләре хезмәткәрләренең  вазыйфаи инструкцияләрен раслый;
Министрлыкның, аның  структур бүлекчәләренең, шулай  ук  Министрлык структурасына керә торган  мөстәкыйль бүлкчәләрнең эшчәнлеген  оештыру  мәсьәләләре буенча  үз компетенциясе чикләрендә боерыклар чыгара,  аларның үтәлешен тикшереп тора;  
Министрлык  аппараты хезмәткәрләрен фазыйфага  билгеләп куя һәм вазыйфасыннан  азат итә;
Министрлык структурасына керүче территориаль органнарның  актлары федераль законнарга  һәм Татарстан Республикасы законнарына, шулай ук Министрлыкның хокукый актларына туры килмәгән очракта, аларны законнарда  каралган тәртиптә юкка  чыгара;

шартнамәләр һәм килешүләр  төзи;
хезмәткәрләрнең билгеләнгән саны, хезмәт өчен түләү фонды һәм бюджет ассигнованиеләре чикләрендә Министрлык аппаратын тотуга чыгымнар сметасын һәм штат расписаниесен раслый.

5.3. Фән һәм техниканы үстерүнең төп юнәлешләре,  авыл хуҗалыгы өлкәсендә фәнни-техник сәясәтне билгеләү, фән һәм техниканың мөһим казанышларын,  алдынгы тәҗрибәне гамәлгә кертү өчен Министрлыкта фәнни-техник совет төзелә, аның составына галимнәр, югары квалификацияле белгечләр, шулай ук фәнни  һәм башка оешмалар вәкилләре керә. 
5.4.  Министрлыкта  коллегия төзелә, аның төп бурычы Министрлыкның Татарстан Республикасы агросәнәгать комплексы  өлкәсендәге  функцияләрен гамәлгә ашыруга бәйле мөһим мәсьәләләр буенча карарлар эшләүдән гыйбарәт. 

Коллегия составына  министр (коллегия рәисе), аның урынбасарлары,  Министрлыкның  структур бүлекчәләре җитәкчеләре, аның буйсынуындагы оешмалар җитәкчеләре, Татарстан Республикасы башкарма хакимиятенең башка  органнары вәкилләре, галимнәр һәм белгечләр керә.   

Коллегиянең составы һәм саны Татарстан Республикасы Министрлар Кабинеты тарафыннан раслана. 
Татарстан Республикасы

Министрлар Кабинеты 

Аппараты Җитәкчесе                                                                                    Ш.Х.  Гаффаров
